
Samarqand viloyatini 2024-yilda ijtimoiy-iqtisodiy rivojlantirish 

bo‘yicha amalga oshirilgan ishlar hamda 2025-yilda amalga 

oshiriladigan reja va vazifalar   

 

2024-yilda viloyatda hududlarni barqaror rivojlantirish, ijtimoiy va 

iqtisodiy samaradorlikka erishish borasida ko‘plab ijobiy natijalarga 

erishildi. 

O‘tgan 2024-yilda Yalpi hududiy mahsulot hajmi 99,9 trln. so‘mdan 

oshdi va o‘tgan yilga nisbatan 6,9 foizga o‘sdi.  

Bunda, sanoat mahsulotlari hajmi 46,2 trln. so‘m (o‘sish 7,6 %), 

qishloq xo‘jaligi mahsulotlari hajmi 57,5 trln.so‘m (2,7 %), xizmatlar 

hajmi 58,9 trln. so‘m (14,1 %), Qurilish-pudrat ishlari hajmi  esa 14 trln. 

so‘m (11,7 %) ga yetkazildi. 

Tijorat banklari tomonidan barcha moliyalashtirish manbalari 

hisobidan 13 trln. so‘m kredit ajratildi.  

Bundan tashqari, 25,2 mingta yangi tadbirkorlik sub’ektlari 

shundan, 6,9 mingta kichik biznes sub’ektlari, 18,3 mingta Yakka 

tartibdagi tadbirkorlar takshil etildi.  

Shuningdek, 350,4 ming nafar aholining bandligi ta’minlandi. 

Jumladan, investitsiya dasturlari doirasida 23,4 ming nafar, qishloq 

xo‘jaligi sohasida  146,1 ming nafar, xizmat ko‘rsatish sohasida 170 ming 

nafar, qurilish sohasida 12,9 ming nafar. 

Ishsizlik darajasi 6,6 foizdan 5,4 foizga kamaytirildi. 

Har bir mahallada kichik ishlab chiqarish, xizmat va savdo 

ob’ektlarini tashkil etish uchun 35,5 mingta mikroloyihalar amalga 

oshirilib, bu maqsadlarga tijorat banklarining 1 trln. 326,0 mlrd. so‘mlik 

kreditlari yo‘naltirildi. Natijada, 56,3 ming nafar aholi bandligi 

ta’minlandi. 

Jumladan, mikroloyihalar doirasida 13,2 mingta xizmat ko‘rsatish, 3,9 

mingta ishlab chiqarish, 6,2 mingta tikuvchilik mikroloyihalari ishga 

tushirilib, 1,2 ming ta issiqxona va 175 ga bog‘ tashkil etildi, aholiga 528 



ming bosh parranda, 3,2 ming dona asalari qutisi va 47,0 ming bosh chorva 

yetkazib berildi. 

Mahalliy byudjet daromadlari rejadagi 4 977,3 mlrd. so‘m o‘rniga  

5 312,6 mlrd. so‘mga yoki 335,3 mlrd. so‘m ortig‘i bilan bajarildi.  

Iqtisodiyotda davlat ishtirokini qisqartirish maqsadida, bo‘sh turgan 

jami 100 ta obyekt, jumladan 84 ta davlat mulki ob’ektlari va 16 ta davlat 

ulushi bor tashkilotlar tadbirkorlik sub’ektlariga auksion savdolari orqali 

sotildi. 

Shuningdek, 1001 ta davlat mulki obyektlari tadbirkorlik 

subyektlariga ijaraga berish maqsadida savdoga joylashtirildi. 

O‘tgan yilda 2 162 ta bo‘sh turgan davlat mulki ob’ektlari 

tadbirkorlarga ijaraga berilib, 32,8 mlrd. so‘m ijara to‘lovlari undirildi. 

Tartibli mehnat migratsiyasi asosida 23 225 nafar fuqarolar xorijiy 

davlatlarning yirik, salohiyatli korxonalariga mehnat faoliyatini amalga 

oshirish uchun yuborildi. 

1 553 nafar mehnat migrantlarining hayoti va sog‘ligi sug‘urta 

qilindi, 293 nafariga imtiyozli mikrokreditlar ajratildi. 

 O‘tgan yilda 264 000 mingdan ortiq fuqarolarimiz mehnat 

migratsiyasidan Vatanga qaytib keldi. 

Muqobil energiya manbalarini joriy etish maqsadida 2024 yilda 

tadbirkorlik sub’ektlari bino va inshootlariga 1 031 ta 45 megavatlik, 7 

507 ta aholi xonadonlariga 22,5 megavatlik, 50 ta ko‘p qavatli binolarga 

500 kVtlik quyosh panellari o‘rnatildi. 

Umumiy qiymati 1246,8 mln. dollarlik 1 463 ta investitsiya 

loyihalari ishga tushirilib, 22,1 nafar yangi ish o‘rinlari yaratildi. 

- sanoat sohasida umumiy qiymati 613,9 mln. dollarlik 428 ta 

loyihalarda 11 101 nafar yangi ish o‘rinlari; 

- xizmat ko‘rsatish sohasida umumiy qiymati 540,4 mln. dollarlik 

862 ta loyihalarda 9 678 nafar yangi ish o‘rinlari; 

- qishloq xo‘jaligi sohasida umumiy qiymati 92,3 mln. dollarlik 173 

ta loyihalarda 1 281 nafar yangi ish o‘rinlari yaratildi. 



Misol uchun, Samarqand shahridagi "Sam-Antep-Gilam" korxonasi 

negizida gilam mahsulotlarini ishlab chiqarishni kengaytirish loyihasi 

doirasida 12,0 mln. dollar o‘zlashtirish hisobiga loyiha ishga tushirilib, 

250 ta ish o‘rni; 

Samarqand shahridagi "STD xalz Med" korxonasi negizida tibbiy 

xizmatlar ko‘rsatishni tashkil etish loyihasi doirasida 15,0 mln. dollar 

o‘zlashtirish hisobiga loyiha ishga tushirilib, 112 ta yangi ish o‘rni 

tashkil etildi. 

Loyihalar doirasida 928,5 mln. dollar to‘g‘ridan-to‘g‘ri xorijiy 

investitsiya va kreditlar o‘zlashtirildi. (o‘sish 137 %) 

Eksport prognozi yil yakuni bilan 716 mln. dollar (o‘sish 127 %) ga 

yetishdi. 

Shundan, sanoat mahsulotlari 500 mln. dollar, qishloq xo‘jaligi 

mahsulotlari 216 mln. dollarni tashkil etadi. 

Misol uchun, Samarqand shahridagi “Azia metall proff” mas’ulyati 

cheklangan jamiyati qoʻshma korxonasi tomonidan 93 mln. dollar 

qiymatidagi metallar va undan tayyorlangan mahsulotlar eksportini 

amalga oshirib 2023 yilga nisbatan  

40 mln. dollar o‘sishga erishdi. 

Eksport geografiyasi qo‘shimcha 13 ta yangi davlatga kengaytib, 63 

ta davlatga yetkazildi. 

Sanoat korxonalari tomonidan yil yakuni bilan 46,2 trln so‘mlik 

mahsulot ishlab chiqarish va o‘sish sur’ati 107,6 % ni tashkil etdi. 

Sanoat mahsulotlari yuqori o‘sish sur’atlari Kattaqo‘rg‘on.sh (117,6 

%), Kattaqo‘rg‘on.t (115,3 %), Oqdaryo (110,3 %), Qo‘shrabot (109,5 

%), Urgut (109,2 %) va Narpay (109,2 %) tashkil etdi. 

Aholi jon boshiga sanoat mahsulotlari hajmi 2023 yilda 7,7 mln. 

so‘mni tashkil qilgan bo‘lsa, 2024-yilda 10,8 mln. so‘mni tashkil etdi.  

“Urgut” erkin iqtisodiy zonasidagi 84 ta loyihalar doirasida 4 418,0 

trln. so‘mlik sanoat mahsulotlari ishlab chiqarilib 110,9 mln. dollarlik 

mahsulot eksport qilindi. 



“Yangi O‘zbekiston” massivlarida 43 ta ko‘p qavatli 2 816 

xonadonli uy-joylar, shuningdek uy-joyga talab yuqori bo‘lgan 108 ta 

ko‘p qavatli 8 505 xonadonli uy-joylar foydalanishga topshirildi. 

Ushbu uy-joy massivlarida 8,9 km. ichimlik va oqava suv 

tarmoqlari, 15 dona transformator va 23 km. yuqori va past kuchlanishli 

elektr tarmoqlari, 3,5 km. o‘rta va past bosimli gaz quvurlari tortildi. 

2024-yilda barcha dasturlar doirasidan suv ob’ektlariga 

214,1 mlrd. so‘m ajratilib, 46 ta suv inshooti va 535,6 km. ichimlik va 

oqova suv tarmoqlari qurilish montaj ishlari amalga oshirildi. 

Yo‘l infratuzilmasini, jumladan ichki yo‘llar holatini yaxshilash 

maqsadida 653 mlrd. so‘m mablag‘lar o‘zlashtirildi hamda 3 404 km. 

uzunlikdagi umumiy foydalanishdagi avtomobil yo‘llari, shaharlar va 

boshqa aholi punktlari ko‘chalarida rekonstruksiya qilindi, 15 ta 

ko‘priklar ta’mirlandi. 

Shuningdek, viloyatdagi umumiy foydalanishdagi avtomobil 

yo‘llarida 96,1 mlrd. so‘mlik joriy ta’mirlash ishlari amalga oshirildi. 

Elektr energiyasi infratuzilmasini yaxshilash maqsadida ta’mirtalab 

794,8 km. elektr uzatish tarmoqlari va 300 dona transformator punktlari, 

5 dona kuch transformatorlari va 3 089 dona o‘chirgichlar mukammal 

ta’mirlandi. 

Shuningdek, 10 025,8 km. elektr uzatish tarmoqlari, 3 185 dona 

transformator punktlari joriy ta’mirlandi. 

Amalga oshirilgan chora-tadbir natijasida 178 mln. kub metr 

(100 %) tabiiy gaz, 682 mln. kVt* soat yoki (100 %) elektr energiyasi 

iqtisod qilishga erishildi. 

O‘zbekiston Respublikasi Prezidentining 2023 yil 25 dekabrdagi  

PQ-404-sonli qarori ijrosi yuzasidan viloyatda 313 ta obyektda 1 282,4 

mlrd. so‘mlik qurilish ta’mirlash ishlari amalga oshirildi. 

- avtomobil yo‘llari xolatini yaxshilash bo‘yicha 40 ta obyektda 

qiymati 279,3 mlrd. so‘mlik; 

- ichimlik suv ta’minoti va oqava suv ta’minotini yaxshilash 



bo‘yicha 49 ta ob’ektda 116,0 mlrd. so‘mlik; 

- elektr-energiya ta’minotini yaxshilash bo‘yicha 12 ta ob’ektda 

qiymati 144,6 mlrd. so‘mlik; 

- gaz ta’minotini yaxshilash bo‘yicha 1 ta obyektda qiymati 1,4 

mlrd. so‘mlik; 

- maktabgacha ta’lim ob’ektlarini qurish va rekonstruksiya qilish 

borasida 29 ta ob’ektda qiymati 65,9 mlrd. so‘mlik; 

- qolgan 2 ta boshqa ob’ektlarda qiymati 0,3 mlrd. so‘mlik qurilish 

va ta’mirlash ishlari o‘z yakuniga yetkazildi. 

Viloyatda uzluksiz ta’lim tizimida islohotlarni davom ettirish, 

tarbiyalanuvchi, o‘quvchi va talabalarning ma’naviy-axloqiy va 

intellektual rivojlanishini ta’minlash, ijtimoiy soha uchun zarur 

infratuzilma ob’ektlarini barpo etish bo‘yicha maktabgacha va maktab 

ta’limi boshqarmasiga qarashli 1 274 ta maktab (shu jumladan, 7 ta 

maxsus maktab-internati), 17 ta “Barkamol avlod” bolalar maktablari 

faoliyat olib bormoqda. 

Hozirgi kunda maktablarda jami 31 491 ta sinflar mavjud, shundan 

bir navbatli sinflar 20 397 tani, ikki navbatli sinflar 11094 tani tashkil 

etadi.  

Umumiy o‘rta ta’lim maktablarida ta’lim olayotgan 785379 nafar 

o‘quvchilarga 61 536 nafar o‘qituvchilar ta’lim berib kelmoqda.  

Ta’lim 3 tilda o‘qitiladi. Jumladan, 1 138 ta maktab o‘zbek tilida, 

104 ta maktab rus tilida, 34 ta maktab tojik tilida ta’lim beradi.  

Viloyatimizda 18 ta ixtisoslashtirilgan maktab va maktab-

internatlari, 1 ta Samarqand shahridagi Prezident maktabi faoliyat yuritadi 

Mazkur ta’lim muassasalarida ta’lim olayotgan 6 395 nafar 

o‘quvchilarga 873 nafar mahalliy hamda 10 nafar xorijiy xalqaro toifadagi 

mutaxassislar ta’lim berib kelmoqda. 

Viloyatimizda 4 090 ta maktabgacha ta’lim tashkiloti mavjud bo‘lib, 

ulardan 764 tasi davlat, 62 tasi xususiy, 3 121 tasi oilaviy va 143 tasi 

davlat-xususiy sheriklik asosidagi maktabgacha ta’lim tashkilotlarini 



tashkil etadi. Hududdagi 370 883 nafar 3-7 yoshli bolalardan 267 273 

nafari (72,1 %) maktabgacha ta’limga qamrab olingan.  

Moddiy-texnika bazasini mustahkamlash maqsadida 2024 yilda 

jami 106 ta ta’lim muassasalarda qurilish, ta’mirlash va jihozlash ishlari 

olib borildi.  

Shundan, 4 tasida yangi qurilish, 90 ta muassasada rekonstruksiya 

ishlari amalga oshirildi. Natijada, 27 000 nafar o‘quvchi o‘rni uchun 

shart-sharoitlar yaratildi. Ushbu maqsadlar uchun byudjetdan 318 mlrd. 

177 mln. so‘m mablag‘lar yo‘naltirildi. 

Birlamchi tibbiy-sanitariya yordami muassasalarigacha 3 km. 

masofada joylashgan mahallalar 66 foizga yetkazildi (750 ta mahalla), 3-

5 km. gacha 25 foiz (280 ta mahalla)ni tashkil etadi (jami 91 %). 

Shuningdek, birlamchi tibbiy-sanitariya yordami muassasalarigacha 

bo‘lgan masofa 5-10 km. gacha 72 (6.3 foiz) ta va 10 km. dan ziyod 24 ta 

(2.7 foiz) mahallada mahalla tibbiyot punktlari tashkil etish ishlari davom 

ettirilmoqda va kelgusida yana 76 ta mahallada tibbiyot muassasalarini 

qayta tashkil etishga ehtiyoj bor. 

2024-yilda viloyatda faoliyat ko‘rsatayotgan 70 ta oilaviy 

poliklinikadan 1 tasi (Samarqand shahar 12-son oilaviy poliklinika) 

164 ta oilaviy shifokorlik punktidan 4 tasi ijtimoiy va ishlab chiqarish 

infratuzilmasini rivojlantirish dasturi yo‘nalishi bo‘yicha ta’mirlanib 

topshirildi. 

Viloyatning jami yer maydoni 1 677,3 ming gektarni, shundan suvli 

yerlar 246,1 ming gektarni, lalmi yerlar 167,5 ming gektarni tashkil qiladi. 

Ushbu yerlardan samarali foydalanish hisobiga viloyatmizning 4,3 

mln. nafar aholisini yil davomida qishloq xo‘jaligi mahsulotlari bilan 

kafolatli ta’minlash eng asosiy vazifamiz hisoblanadi. 

2024-yilda jami 20 000 gektar yer maydonlari o‘zlashtirildi, 

shundan 3 740 gektari suvli yerlardan qayta foydalanishga kiritilgan 

bo‘lsa, 16 070 gektar lalmi yerlar o‘zlashtirildi. 

Buning uchun, 413,8 mlrd. so‘mlik ishlar bajarilib, 609 dona tik 

quduqlar qazildi. Ushbu o‘zlashtirilgan yerlarga 6,8 ming gektarda yangi 



bog‘lar hamda 6,0 ming gektarda yangi uzumzorlar barpo qilindi, 10,4 

mingta yangi ish o‘rinlari yaratildi.  

2024-yilda jami 3,6 mln. tonna dehqonchilik hamda 1,8 mln. tonna 

chorvachilik yoki 57,5 trln. so‘mlik qishloq xo‘jaligi mahsulotlari 

yetishtirildi. Shundan, 1 mln. 577,6 ming tonna sabzavot (168,5 ming 

tonna piyoz, 384,5 ming tonna sabzi), 169,9 ming tonna poliz, 747,6 ming 

tonna kartoshka, 96,5 ming tonna dukkakli (57,9 ming tonna mosh, 29,0 

ming tonna fasol,), 5,9 ming tonna moyli ekinlar hosili, 401,8 ming tonna 

meva, 666,1 ming tonna uzum yig‘ishtirib olindi.  

Bundan tashqari, 326,9 ming tonna go‘sht, 1 mln. 456,0 ming tonna 

sut, 1 mlrd. 344,6 mln dona tuxum, 19,9 ming tonna baliq, 1,3 ming tonna 

asal, 3,9 ming tonna pilla mahsulotlari yetishtirildi.  

2024-yilda 4 200 gektar bog‘ va 6 036 gektar uzumzorlar barpo 

qilindi. 

Viloyatimizda 9 ta paxta-to‘qimachilik klasterlari faoliyat ko‘rsatib 

kelmoqda. 2024 yilda 72 000 gektar maydonda paxta yetishtirilib, 227,5 

ming tonna yoki shartnomaviy rejaga nisbatan 84,2 foizga bajarildi. 

Hosildorlik har gektarda o‘rtacha 31,6 sentnerni tashkil qildi.  

154,2 ming gektar, shundan 94,2 ming gektar suvli, 10,0 ming 

gektar chorva uchun hamda 50,0 ming gektar lalmi maydonlardan jami 

891,2 ming tonna don o‘rib olinib, suvli maydonlarda bir gektarda 

o‘rtacha hosildorlik 87,1 sentnerni (o‘tgan yilga nisbatan 13,3 sentner 

ko‘p) tashkil qildi. 

Kanal va ichki ariqlarni betonlashtirish bo‘yicha. 

- viloyatdagi jami 1630,5 km. kanal va ichki ariqlarni betonlashtirish 

belgilab olindi, shundan 10,5 km magistral kanallarni hamda 1 620 km. 

ichki ariqlar; 

Viloyat turizm salohiyatini rivojlantirish va samarali foydalanish, 

ichki turizmni qo‘llab-quvvatlash, turizm infratuzilma ob’ektlarini barpo 

etish, yangi investitsiya loyihalarini foydalanishga topshirish bo‘yicha 

2023-yil davomida 2 mln. 150 ming nafar xorijiy sayyohlar tashrifi 

kuzatilgan bo‘lsa, 2024-yil davomida 2 mln. 523 ming nafardan ortiq 



xorijiy sayyohlar tashrif buyurishdi.  

Yillik reja 1 mln. 850 ming nafar (yillik rejaga nisbatan 136 %)ga 

ko‘p. Shuningdek, 2023 yilda 4 mln. 500 ming nafar mahalliy sayyohlar 

tashrifi kuzatilgan bo‘lsa, 2024 yil davomida 4 mln. 715 ming ming nafar 

mahalliy sayyohlar tashrif buyurishdi.  

Targ‘ibot ishlari natijasida 2024 yilda 11 ta mehmonxona, 39 ta 

xostel, 74 ta oilaviy mehmon uyi hamda 3 ta davolanish va 3 ta dam olish 

maskani faoliyati tashkil etildi.  

Albatta, kundan-kunga tashrifi ko‘payayotgan sayyohlarni qabul 

qilish va zarur shart-sharoitlar yaratib berishimiz lozim bo‘ladi. 

Shundan kelib chiqadigan bo‘lsak, viloyatda joylashtirish vositalari 

(mehmonxona, oilaviy mehmon uylari kabilar) soni 642 taga, o‘rinlari 

soni 18 036 taga yetkazildi.  

Xotin-qizlarning ta’lim va kasbiy ko‘nikmalar olishlari, munosib ish 

topishlariga ko‘maklashish, tadbirkorligini qo‘llab-quvvatlash, iqtidorli 

yosh xotin-qizlarni aniqlash va ularning qobilyatlarini to‘g‘ri yo‘naltirish 

yo‘nalishida 50 297 nafar ishsiz xotin-qizlarning bandligi ta’minlandi 

Jumladan, 20 531 nafari doimiy ishga joylashtirilgan, 7 155 nafari 

jamoat ishiga jalb etildi. Xususan, o‘tgan davr davomida 3 624 nafar 

xotin-qizlar subsidiyalar (tadbirkorlik, tomorqa va boshqalar) ajratish 

orqali bandligi ta’minlangan. Kasb-hunarga qayta tayyorlash va o‘qitish 

uchun jami 9 852 nafar xotin-qizlarni o‘qitish rejalashtirilgan bo‘lib, 

shundan 9 990 nafari kasb-hunarlarga o‘qitildi. Tadbirkorlik faoliyatini 

yangi boshlamoqchi va o‘z faoliyatini kengaytirmoqchi bo‘lgan 28 143 

nafar xotin-qizlarga 468.9 mlrd. so‘m kredit pul mablag‘lari ajratib 

berildi. 

Ayollar daftari bo‘yicha 2024 yilda 104 ming 34 nafar xotin-qizlar 

“Ayollar daftari”ning 4-bosqichiga kiritilib, 104 ming 34 nafari (100 

%)ning muammolar hal etilishiga erishildi. 

2025- yilda ham yuqori o‘sish sur’atlarini saqlagan holda, YaHM 

hajmini 112,8 trln. so‘mga (o‘sish 6,3 %), aholi jon boshiga esa 25,9 mln. 

so‘mga yetkazish maqsad qilingan. 



Buning uchun, sanoat hajmi 52,7 trln. so‘mga, qishloq xo‘jaligi 

mahsulotlarini 61,6 trln. so‘mga, bozor xizmatlarini 66,7 trln. so‘mga, 

qurilish-pudrat ishlari esa 16,6 trln. so‘mga yetkaziladi. 

45,0 mingta mikroloyihalar amalga oshirilib 90,1 ming nafar ish 

o‘rni yaratiladi; 

tijorat banklari tomonidan hududlarda 384 ta “loyihalar yarmarkasi” 

o‘tkaziladi; 

1 872 ta bank mijozlari bilan uchrashuvlar o‘tkaziladi; 

1 trln. 366,1 mlrd. so‘m dasturlar doirasida imtiyozli kreditlar 

ajratiladi.  

Jumladan, Oilaviy tadbirkorlikni rivojlantirish  maqsadida 423,6 

mlrd. so‘m, “Kichik biznesni qo‘llab-quvvatlash kompleks dasturi” 

doirasida 650,0 mlrd. so‘m, “Biznesga birinchi qadam” loyihasi doirasida 

259,0 mlrd. so‘m, “Xamrox tadbirkor” loyihasi doirasida 33,5 mlrd. so‘m; 

320 ming nafar aholi bandligini ta’minlanadi hamda 130,2 ming 

nafar aholi biznesga jalb qilinadi. 

Shuningdek, daromadi past va barqaror ish o‘rinlari bo‘lmagan 

mehnat migrantlari vatanga qaytariladi. 

Natijada ishsizlik darajasi joriy yil yakuni bilan 4,8 foizga 

tushiriladi. 

“Kambag‘allikdan farovonlik sari” dasturini hayotga tadbiq etiladi. 

Kambag‘al oilalar bilan ishlashda “Kambag‘al oilalar uchun yettita 

imkoniyat va mas’uliyat” tamoyili asosida ish tashkil qilinadi. 

“Kambag‘allikdan farovonlik sari” dasturi doirasida kambag‘allik 

darajasi joriy yil yakuni bilan 3,5 foizga tushirilishiga erishiladi. 

Bunda asosiy e’tiborni aholini daromadli mehnatga jalb qilishi, 

kasb-hunar o‘rganish, kafolatlangan davlat tibbiy va ijtimoiy 

xizmatlardan foydalanishga qaratiladi. 

Bundan tashqari, viloyat va tuman darajasidagi davlat 

tashkilotlarining rahbarlari biriktirilib, ularning muammolarini birgalikda 

hal qilinishi bo‘yicha tizimli ishlar tashkil qilingan.  



Investitsiyalar, eksport va tashqi iqtisodiy aloqalar. 

2025-yilda umumiy qiymati 8,5 mlrd. AQSh dollarlik xorijiy 

investitsiyalar ishtirokidagi loyihalar doirasida tarmoq korxonalari bilan 

birga xorijiy investitsiyalarni 3,9 mlrd. AQSh dollariga yetkazilishi 

rejalashtirilmoqda. 

Shundan, 1,4 mlrd. dollari hudud korxonalari hisobiga to‘g‘ri 

keladigan xorijiy investitsiyalarni tashkil etadi. 

Ushbu xorijiy investitsiyalar energetika (Turkiyaning “Odas Enerji, 

Ogma grup kompaniyalari tomonidan 200 MVt bo‘lgan gaz-porshenli 

elektr stansiyasi qurish) metallurgiya (Aziya Metall prof tomonidan 196 

mln. dollarlik po‘lat eritish zavodini tashkil etish), elektrotexnika, 

(“Kattaqo‘rg‘on Elektrotexnika zavodi" MChJ tomonidan qiymati 45,5 

mln. dollar “Quvvati 500 KVdan yuqori bo‘lgan energiya tejamkor va 

zamonaviy transformatorlar ishlab chiqarishni tashkil etish) tekstil, 

qurilish materiallari, oziq-ovqat, xizmatlar va qishloq xo‘jaligi sohalarini 

rivojlantirish hissasiga to‘g‘ri keladi.   

Misol uchun, viloyatimizning sanoat rivojlanishi orqada qolayotgan 

Nurobod tumanida "Semiks" MChJ tomonidan 100 mln. dollar xorijiy 

investitsiyalar hisobiga yiliga 5 mln. kub yirik formatli keramogranit, 

mikrokalsit, quruq qorishmalar ishlab chiqarish tashkil etilib, 300 dan 

ortiq yangi ish o‘rinlari barpo etilishi ko‘zda tutilmoqda. 

Shuningdek, Qo‘shrabot tumanida  “Sitong Ston” MChJ qiymati 30 

mln. dollarlik va “Fujan Sinvocheng Investment” MChJ  qiymati 20 mln. 

dollarlik granit toshlarini qazib olish loyihalarini amalga oshiradi. 

Bulung‘urda Xitoyning “Universal Energi” va “Shouxin Gren” 

kompaniyalari mablag‘i hisobidan quvvati 250 MVt. bo‘lgan shamol 

elektr stansiyasi va havo elektr uzatish tarmoqlari quriladi. 

Shu bilan birga joriy yilda 850,0 mln. dollarlik (shundan, sanoat 

617,7 mln. dollar meva-sabzavot 232,3 mln. dollar.) mahsulotlar eksport 

qilinib, kelgusi 5 yillikda  ushbu ko‘rsatkichni 2 barobarga yoki 5,2 mlrd. 

dollarga yetkazamiz.  



Aholiga munosib turmush sharoitlari yaratish, ishlab chiqarish va 

infratuzilmani rivojlantirish maqsadida 11 500 ta xonadonli 184 ta ko‘p 

qavatli uy-joylar, jumladan renovatsiya dasturi asosida 23 ta 1 291 

xonadonli uy-joylar barpo etish, urbanizatsiya darajasi hozirgi 36,6 

foizdan 37,2 foizga yetkazishni maqsad qilganmiz. 

Shuningdek, aholiga qulaylik yaratish maqsadida 1,5 ming km. 

ichki shag‘al yo‘llar asfalt yo‘llarga aylantiriladi. 

Osiyo taraqqiyot banki mablag‘i ishtirokida 20 km. sement-beton 

qoplamali ichki yo‘llar quriladi. 

Kattaqo‘rg‘on shahrida ichimlik suvi va oqova suv tizimlari to‘liq 

rekonstruksiya qilinadi. 

Viloyatda 25 ta suv inshooti yangi qurilishi, 38 ta suv inshooti 

ta’mirlanadi, 206,2 km ichimlik suv tarmog‘i tortilib, markazlashgan 

ichimlik suvi ta’minoti 80,5 foizga yetkazilishi Dasturda o‘z ifodasini 

topgan. 

Ichimlik suvi ta’minoti og‘ir bo‘lgan 43 ta mahallada ta’minot 

yaxshilanib, qariyib 7 850 ta uy xo‘jaliklariga ichimlik suvi tarmoqlari 

yetkaziladi, 172 ta suv ta’minoti ob’ektlariga energiya tejamkor nasoslar 

o‘rnatiladi. 

6 400 ta yaroqsiz simyog‘ochlar beton ustunlarga, 1,5 ming km. 

elektr havo tarmoqlari SIP kabellarga almashtiriladi, qo‘shimcha 115 ta 

TP o‘rnatiladi. 

40 km. uzunlikdagi gaz tarmoqlari modernizatsiya qilinadi va 11 ta 

GRPlar yangisiga almashtiriladi. 

Ijtimoiy sohani qo‘llab-quvvatlash va rivojlantirish maqsadida 

viloyatda yangi nodavlat maktabgacha ta’lim muassasalari tashkil etilib, 

bolalarni maktabgacha ta’limga qamrov darajasi 75,6 foizga yetkaziladi. 

Maktablarda 19,5 mingta qo‘shimcha o‘quvchi o‘rni yaratiladi, 

nodavlat umumta’lim tashkilotlari soni 48 taga yetkaziladi. 

Yangi umumta’lim maktabi qurish, professional ta’lim 

muassasalarida o‘quvchilarni dual ta’lim shaklida o‘qitish, Oliy ta’lim 



muassasalarida yangi o‘quv binolari va talabalar turar-joylari  barpo etish, 

tibbiyot muassasalarida qurilish-ta’mirlash ishlari amalga oshirilib, 

moddiy-texnik bazasi mustahkamlanadi. Bunda hudud hokimlari bilan 

ishlar tizimli  tashkil qilinadi. 

Davlatimiz rahbari tashabbusi bilan amalga oshirilayotgan katta 

ishlarning uzviy davomi sifatida xalqaro moliya korporatsiyasi 10 mln. 

AQSh dollari ko‘magida respublika Onkologiya va radiologiya ilmiy 

markazi Samarqand filialida nur bilan davolash markazi tashkil etiladi. 

Onkologik, gematologik va immunologik kasalliklarga chalingan 

bolalarga diagnostika va davolash xizmatlari ko‘rsatish viloyatlararo 

markazi tashkil etiladi. 

2025-yilda Nogironligi bo‘lgan shaxslarning  8,5 ming nafari 

bandligi ta’minlanadi, 2,4 ming nafari parasportga jalb qilinadi. 1,8 ming 

nafar imkoniyati cheklangan, nogironligi bo‘lgan bolalar ta’lim bilan 

qamrab olinadi. 

Qishloq va suv xo‘jaligi sohalarini rivojlantirish. 

Iqtisodiyotning asosiy drayverlaridan biri bo‘lgan qishloq xo‘jaligi 

sohasini har tomonlama rivojlantirish, aholini oziq-ovqat mahsulotlariga 

bo‘lgan ehtiyojlarini yanada to‘laroq qondirish maqsadida qishloq 

xo‘jaligi mahsulotlarini yetishtirishni  har yili 3,6 foiz o‘sishini ta’minlash 

hamda mahsulotlarni qayta ishlash darajasini 25 foizdan 30 foizga  

yetkazish maqsad qilinmoqda. 

Hosildorlikni oshirish, yer unumdorligini yaxshilash, intensiv 

bog‘lar barpo etish, suv tejash texnologiyalarini joriy etish,  melioratsiya 

va irrigatsiya tarmoqlarini ta’mirlash, yangi qurish, reknostruksiya qilish, 

nasos stansiyalari davlat-xususiy sheriklik asosida  foydalanish, 

zamonaviy agrologistika markazlari tashkil etib maxsulotlarni saqlash 

quvvatlarini oshirish bo‘yicha tizimli ishlar tashkil etilmoqda. 

Dala chetlarida 19,5 ming tup tut ko‘chatlari ekilib, pilla xom-

ashyosi yetishtirish yiliga 2-3 marta boqish hisobiga 4,5 ming tonnaga 

yetkaziladi. Pirovard natijada bu sohada aholi, ayniqsa qishloq joylardagi 

aholi bandligi ta’minlanishiga erishiladi. 



Ekologiya va atrof-muhitni muhofaza qilish bugun xar doimgidan 

ham muhimroq yo‘nalish hisoblanib, birinchi darajali muammoga aylandi 

desak mubolag‘a bo‘lmaydi. 

Bu borada, viloyatda 16,3 mln. tup daraxt ekilib, yashillik darajasi 

30 foizga yetkazilishi, 32 ta yashil bog‘lar, jumladan 36 ta yirik sanoat 

korxonalarida “yashil belbog‘”lar barpo etilishi belgilandi. 

Raqamli texnologiyalar va kommunikatsiyalarni rivojlantirish. 

Endilikda barcha sohalar raqamlashtirishga o‘tadi, bu orqali 

korrupsiyaning oldi olinib aholiga sifatli xizmat ko‘rsatishga erishiladi. 

Shu o‘rinda  viloyatimizda ham kelgusi besh yillikda Ayti Park 

rezidentlari sonini 300 taga, rezidentlar xodimlari soni 4 ming nafarga 

yetkaziladi. Samarqand shahrida qo‘shimcha ravishda 3 ta Ayti Park 

tashkil etiladi. Nurobod tumanida tashkil etilgan  Ayti Villedj tajribasi 

2025 yilda Qo‘shrabot tumanida ham amalga oshirilib, kelgusida barcha 

tumanlarda joriy etiladi.  

Ayti sohasida ko‘rsatilgan xizmatlar hajmi 80 mlrd. so‘mga, eksport 

xizmatlari hajmi esa 20 mln. AQSh dollariga yetkaziladi. 

Turizm, madaniyat va sport sohalarini rivojlantirish. 

Samarqand – tarixi bir necha ming yillarga borib taqaladigan qutlug‘ 

maskan. Yer yuzining sayqali, Sharq gavhari, qadimiy va hamisha 

navqiron, allomalarga beshik bo‘lgan zamin, degan ta’rifu tavsiflarga 

sazovor bo‘lgan kent. 

Dunyoning istalgan mamlakatiga borib, “Samarqanddanman” deb 

aytsangiz o‘zgacha hurmat va havas bilan qarshi olishadi.  

Bu zaminda bo‘lganini gapiradi yoki borish orzusida ekanini aytadi.  

2025 yilda 2,5 mln. nafar xorijiy sayyohlar tashrifi kutilayapti. 

Viloyatimizda qo‘shimcha 2025 yilda 65 ta mehmonxona, xostel va 

oilaviy mehmon uylari tashkil etilib, keyingi 5 yilda ularning soni 1000 

tadan ortadi. Turizm xizmatlari eksporti 1 mlrd. AQSh dollariga 

yetkaziladi 



Urgut, Samarqand, Qo‘shrabot tumanlarida “Tog‘ turizmi” (kanat 

dor yo‘li), Toyloq tumanida “Vinochilik turizmi”, Nurobod tumani 

Nurbuloq shaharchasida tibbiy turizm klasterlari tashkil etiladi. 

Viloyatning 14 mahallalarida “Turizm qishloq”larini tashkil etish 

bo‘yicha amaliy ishlar boshlanadi. 

Turizmni rivojlantirish va aholining bo‘sh vaqtlarini mazmunli 

o‘tkazishlari uchun keyingi yillarda Samarqand shahrida “Navro‘z 

Gastro”, “Kabob festivali”, “Ipak yo‘li bozori”, Bulung‘ur tumanida 

“Pomidor sayli”, Kattaqo‘rg‘on tumanida “Sharq shirinliklari”, 

Qo‘shrabot tumanlarida “Qo‘shrabot navo”si kabi xalqaro festivallar 

o‘tkazilishi rejalashtirilgan.  

Sport infratuzilmasi rivojlanmagan 24 ta mahallada sport 

maydonchalari barpo etiladi, 3 ta sport zal va 4 ta sport inshooti yangidan 

quriladi va rekonstrutsiya qilinadi. 

O‘zbekiston tarixida ilk marotaba 46-Butunjahon shaxmat 

olimpiadasi 2026 yil Samarqandda bo‘lib o‘tadi. Mazkur nufuzli sport 

olimpiadasiga munosib tayyorgarlik ko‘riladi hamda viloyatimizdan ham 

10 ga yaqin nomdor shaxmatchilar ishtirok etadi. 

Oila va xotin-qizlarni qo‘llab-quvvatlash. Mamlakatimizda amalga 

oshirilayotgan islohotlar davrida xotin-qizlarni qo‘llab quvvatlashga doir 

davlat siyosatining samarali amalga oshirilishi ta’minlanadi. 

Shundan kelib chiqgan holda, xotin-qizlarni kasb-hunarga o‘qitib, 

ularning bandligini ta’minlash, oliy ta’lim muassasalarida ta’lim oladigan 

xotin-qizlarning bazaviy to‘lov kontrakt summasini to‘lab berilishi 

maqsad qilingan. 

Shuningdek, oilaviy qadriyatlarni saqlash, oilalarda ma’naviy-

ahloqiy muhitni yaxshilash borasida amalga oshirilayotgan tadbirlarni 

davom ettirgan holda nizoli, notinch va ajrim yoqasida turgan oilalar 

sonini qisqartirish choralari ko‘riladi.  

 


